
   ئا: ئاوێنه‌، سوید

سوید، ئه‌و وڵاته‌ی‌ كه‌ به‌"كوردستانی‌ 
ئه‌وروپا" ناوده‌برێ‌، رۆژانی‌ 1 تا 

19ی‌ ئه‌یلولی‌ داهاتوو هه‌ڵبژاردنی‌ 
په‌رله‌مان‌و ئه‌نجومه‌نی‌ باڵای‌ پارێزگاو 
شاره‌وانییه‌كان به‌خۆیه‌وه‌ ده‌بینێت، 
له‌م هه‌ڵبژاردنه‌دا زیاتر له‌"25" كورد 

له‌لایه‌ن حیزبه‌كانی‌ ئه‌و وڵاته‌وه‌ 
كاندیدن بۆ هه‌ڵبژاردنی‌ په‌رله‌مان‌و به 
‌ده‌یان کوردی دیکه‌ش کاندید کراون 
بۆ هه‌ڵبژاردنی ئه‌نجومه‌نی‌ پارێزگاو 

شاره‌وانییه‌كان.

له‌‌م هه‌ڵبژاردنه‌دا، نزیكه‌ی 71 پارت 
وه‌ك قه‌واره‌یه‌كی‌ سیاسی‌ ناوی‌ خۆیان 
بۆ چوونه‌ نێ����و كێبه‌ڕكێی‌ هه‌ڵبژاردنی‌ 
په‌رله‌مانه‌وه‌ تۆما‌رکردووە. 46 پارتیش 
ب����ۆ هەڵبژارنەکانی هەرێم )ئه‌نجومه‌نی 
ب����اڵای پارێ����زگا(و 168 پارتی����ش بۆ 
هەڵبژاردن����ی ش����ارەوانییەکان ن����اوی‌ 
خۆیان تۆمار كردووه‌. هه‌رچه‌نده‌ مەرج 
نیە پارتێک بۆ ئەوەی بچێته‌ كێبه‌ڕكێی‌ 
هەڵبژاردنه‌وه‌ ده‌بێت ناوی خۆی‌ تۆمار 
بکات، چونكه‌ به‌پێی‌ یاسای‌ هه‌ڵبژاردنی‌ 
س����وید، پ����ارت‌و رێكخ����راوەکان بەبێ 
تۆماركردنی‌ ناوی‌ خۆش����یان، دەتوانن 

لیستی خۆیان هەبێت. 
له‌م هه‌ڵبژاردنه‌ی‌ وڵاتی سویددا، كه‌ 
دابەش بووە بە سه‌ر‌ 29 بازنه‌دا. پارت‌و 
حیزبه‌كان بونەتە دوو جەمسەر یاخود 
دوو بەرە‌و دوو هاوپه‌یمانی دژ بەیە‌ک: 
بەرەی یەکەمیان بەرەی سەوزو سور‌ه، 
)‌کە پارتی سۆس����یال دیموكراته‌كان‌و 
پارتی چه‌پ‌و پارتی ژینگه ‌دەگرێتەوە(، 
بەرەی دوەمیشیان پارتی مۆدێراته‌كان 
)واتە پارێزگاران(و پارتی گه‌لی لیبراڵ‌و 
س����ه‌نته‌ر )پارتی جوتی����اران(و پارتی 
دیموكراتی مه‌س����یحی ده‌گرێته‌وه‌، كه‌ 
ئه‌مانه‌ ئێس����تا وه‌ك هاوپه‌یمانێتییه‌ك 

پێكه‌وه‌ لە‌سویددا دەسەڵاتدارن.
ئ����ه‌و دوو بلۆك����ه ‌یاخ����ود بەرەی����ە 
تایبه‌تی����ان  به‌رنام����ه‌ی  هه‌ریه‌كه‌ی����ان 
هه‌یه‌ بۆ بانگه‌ش����ه‌ی هه‌ڵبژاردن‌و له‌ناو 
بلۆكه‌كانیش����دا هه‌ر پارتێك به‌رنامه‌ی 
تایبه‌ت به‌خۆی هه‌یه‌و به‌ته‌نیا بانگه‌شه‌ 
بۆ خ����ۆی ده‌كات‌. ئه‌وه‌ش����مان له‌بیر 
نه‌چێت كه‌ ئێس����تا تەنها ‌حه‌وت پارت 
نوێنه‌ری����ان له‌په‌رله‌مانی‌ ئ����ه‌و وڵاته‌دا 

هه‌یه‌.
ک����ورد، یەکێکە ل����ەو نەتەوانەی کە 
س����اڵانێکە وەکو پەناب����ەر لە‌هەر چوار 
پارچەی کوردس����تانەوە روو له‌س����وید 
ده‌كه‌ن، زیاتر به‌هۆی‌ سیاسییه‌وه‌ بووه‌و 
دواتریش هۆكاری‌ ئابوری‌ رۆڵی‌ هه‌بووه‌ 
له‌وه‌ی‌ كورده‌كان په‌نا به‌رنه‌ ئه‌و وڵاته‌. 
لەدانیش����توانی سوید  لەملیۆنێک  زیاد 
لەدەرەوەی سویدەوە هاتون‌و به‌ڕه‌چه‌ڵك 
خه‌ڵكی‌ وڵاته‌كه‌ نین كه‌ دانیش����توانی‌ 
نزیكه‌ی‌ 8 ملیۆن����ه‌، لە‌ده‌یه‌ی‌ حەفتای‌ 
س����ه‌ده‌ی‌ رابردوودا، مافی دەنگدان بۆ 

لەهەڵبژاردنەکاندا  بێگان����ە  کەس����انی 
به‌ڕه‌وا بینرا. س����ەرەتا ڕێژەی دەنگدان 
زیاتر  دەگەیش����تە  بێگانەکاندا  لەن����او 
لە70%، بەڵام ئ����ەم رێژەیە وردە وردە 
کەمی کرد لەنا‌و خەڵکی بێگانە‌دا. هۆی 
س����ەرەکی کەمکردنه‌ك����ه‌، دەگەڕێتەوە 
بۆ بێهیوای����ی دەنگدەرانی بەڕەچەڵەک 
بێگانە بەکەس����انی سیاس����ی وڵاتە‌کە، 
هەروەه����ا ده‌گه‌ڕێته‌وه‌ ب����ۆ ئه‌وه‌ی‌ كه‌ 
زۆرێك  لەوان����ه‌ی‌ په‌نایان بردبووه‌ به‌ر 
وڵاتی س����وید لەوڵاتان����ی رۆژهەڵاتەوە 
هاتب����ون ک����ە ئەم����ان کەمت����ر فێری 
کەلتوری دەنگ����دان‌و هەڵبژاردن بوون. 
چونکە زۆربەی����ان لەوڵاتانی دیکتاتۆرو 
ده‌كرێت  هاتب����ون،  نادیمۆکراس����یەوە 
كورده‌كانی����ش بخرێن����ه‌ی‌ خانه‌ی‌ ئه‌و 

گروپانه‌وه‌.
لەبه‌‌رئ����ەوەی ک����ورد نەتەوەیەک����ی 
بارگاوییه‌ بە‌سیاسەت، ئەمڕۆ ژمارەیەکی 
زۆریان چالاکن لەبواری سیاس����ی ئه‌و 
وڵاـ����ه‌دا. هه‌روەه����ا ژماره‌یه‌ك کوردی 
ئه‌كتیڤ����ی‌ نێو پارتە س����ویدیەکان لەم 
س����اڵانەی دوایدا ش����ێلگیرانه‌ له‌هه‌وڵ‌‌و 
كۆشش����ی‌ ئ����ه‌وه‌دان ك����ه‌ چالاكان����ه‌ 
له‌كاری‌ سیاسی‌‌و حیزبایه‌تی‌  به‌شداری‌ 
ئه‌و وڵاته‌دا بكه‌ن‌و خوازیاری‌ ئه‌وه‌ن كه‌ 
کاریگه‌رییه‌كی‌ ئیجابی بکەنه‌ سەر رای 
گش����تی‌‌و رای‌ سیاسی س����وید ده‌رهه‌ق 

به‌دۆزی نەتەوەیی کورد. 
ژمارەیەکی  ئه‌مساڵدا،  له‌هه‌ڵبژاردنی‌ 
زۆر کاندیدی کوردمان هەیە لەزۆربەی 
پارتەکانی ناو پەرلەماندا جگە لەپارتی 
دیموکرات����ی مەس����یحی. زۆر زەحمەتە 
ناوی هەمویان بنوس����رێن، ئاس����انیش 
نیە لەڕێگای ناوەکان����ەوە بزانرێت کێ 
کوردە، چونکە هەر هەموو کاندیده‌كان 
وەکو هاونیشتمانیەکی سویدی لە‌ڕێگای 
حیزبەکانیانەوە کاندید کراون‌و کەسیش 

نوێن����ەری هی����چ پارتێک����ی سیاس����ی 
کوردس����تانی نیە، ئه‌گه‌رچی‌ هه‌س����ت 
ده‌كرێ����ت فڵان����ه‌ کاندید یان فیس����اره‌ 
پاڵێوره‌و له‌م یان ل����ه‌و پارت‌و حیزبی‌ 
کاندیدە  دیاره‌  نزیکن.  كوردس����تانه‌وه‌ 
کوردەکانی����ش لەن����او حیزبەکانیان����دا 
یەکەم‌و  بەپلەی  نوێنەری حیزبەکانیان 
پاشان سه‌ره‌ دێته‌ س����ه‌ر بایەخدانیان 
بەپرسی کورد‌و مه‌سه‌له‌ی‌ ده‌نگده‌رانی‌ 
پەناب����ەر، نزیکایەتییە‌کە بەهێز دەکات 

بەخەڵکی کوردە‌وە.
نزیك����ه‌ی‌ 25 بۆ 30 ك����ورد كاندیدن 
س����وید،  ئه‌مس����اڵی‌  هه‌ڵبژاردنی‌  ب����ۆ 
هه‌ندێكیان چانسی‌ بردنه‌وه‌یان به‌هێزه‌و 
بردنه‌وه‌یان  چانس����ی‌  هه‌ندێكیش����یان 
لاوازه‌، ئه‌گه‌رچی‌ له‌هه‌ڵبژاردندا هه‌موو 

سۆپرایزێك رووده‌دات.
لەناو پارتی س����ەوزدا ئ����ەم کاندیدا 
كوردانه‌ هەن، جه‌ب����ار ئه‌مین كاندیدی‌ 
ژمارە یەکە لەش����اری ئومێ����و. پارتی 
سەوز لە‌ئومێو ئێستا تەنها یەک کورسی 
هەی����ە. جه‌بار ئه‌مین ك����ه‌ گه‌وره‌ترین 
كه‌س����ایه‌تییه‌كی‌  ك����ردووه‌‌و  كه‌مپینی‌ 
ناس����راوی‌ پارتی‌ سه‌وزیش����ه‌، چانسی‌ 

بردنه‌وه‌یان به‌هێزه‌.
ئاس����ۆ كه‌ری����م زەند، ژم����ارە چوارە 
لەهەرێمی "ڤێرم لاند" کە لەژمارەیەک 
کۆم����ون پێکهات����وە. لێ����رەش پارتی 
س����ەوز یە‌ک کورس����ی هەیە. )ئاس����ۆ 
دەبێت لە ناوچ����ەی ڤێرم لاند نزیکەی 
هه‌زارو پێنج س����ەد دەنگ بهێنێت. كه‌ 
زه‌حمه‌ت����ه‌(. فه‌ردی����ن ق����ادری، ژمارە 
لێرەش سەوزەکان  لەئوپاسالا،  شە‌شە 
یەک کورسیان هەیە. ئەمین مەسکان، 
ژمارە بیست‌و شەشە لەئۆپسالە. نەوزاد 
حەمە ش����ەریف، ژمارە س����ی‌و حەوتە 
لەهەرێمی ستۆکهۆڵم، لێرە پارتی سەوز 
سێ کورس����ی هەیە.  هه‌ریه‌ك له‌مانه‌ 
بردنه‌وه‌ی����ان زه‌حمه‌ته‌. ب����ه‌ڵام رێبوار 
حه‌س����ه‌ن كه‌ ژمارە شە‌ش����ە لەشاری 
ستۆکهۆڵم، چانسی‌ بردنه‌وه‌ی‌ به‌هێزه‌، 
به‌س����ه‌رنجدان له‌وه‌ی‌ پارتی سەوز لێرە 
دا   2006 س����اڵی  لەهەڵبژاردنەکان����ی 
سێ کورسیان به‌ده‌س����تهێناوه‌. ئەگەر 
رێبوار حەس����ەن بەدەنگی ‌خۆی بچێتە 
ناو پەرلەمانەوە دەبێت نزیکەی ٣٦٠٠ 
دەنگبهێنێ����ت. ئه‌مه‌ش چاوه‌ڕوانكراوه‌، 
به‌پێی‌ ئه‌و دوا راپرسییه‌ له‌ستۆكهۆڵمدا 
ئه‌نجام����دراوه‌، پارتی‌ س����ه‌وز به‌پله‌ی‌ 
س����ێهه‌م دێت، كه‌ سۆشیال دیموكرات 
به‌پل����ه‌ی‌ یه‌كه‌م دێ����ت به‌ڕێژه‌ی‌ 20%‌و 
مۆدێراته‌كان ب����ه‌ 19% به‌پله‌ی‌ دووه‌م‌و 
پارتی‌ سه‌وزیش به‌18% به‌پله‌ی‌ سێهه‌م 

دێت. 
پارت����ی چەپیش كه‌ ٢٢ کورس����یان 
لەهەڵبژاردن����ی س����اڵی ٢٠٠٦ دا هێنا، 
لەس����تۆکهۆڵم  ش����ە‌ش کوردی كاندید 
ك����ردووه‌، ئەگەر ئه‌م ش����ه‌ش كاندیده‌ 
ك����ورده‌ بەدەنگی شەخس����ی بچنە ناو 
پەرلەمان����ه‌وه‌، ئ����ه‌وا دەبێت هه‌ریه‌كه‌و 
به‌ده‌س����تبهێنن  دەنگ   ٤٠٠٠ نزیک����ەی 

بەپێێ هەڵبژاردنی ساڵی 2006. ئێستا 
پارت����ی چ����ەپ لەس����تۆکهۆڵم تەنها ٢ 

کورسی هەیە لەپەرلەماندا.
ئامین����ە کاکە باوە ژمارە چوارە، ئه‌و 
تا ئه‌ندازه‌یه‌ك وه‌ك ژنێكی‌ فێمێنیست 
ناسراوه‌‌و چانس����ی‌ بردنه‌وه‌ی‌ به‌هێزه‌، 
هەدیە گی����وزەل ژمارە هەش����تە، زانا 
حەس����ەن ژم����ارە نۆزەدەی����ەو موژدە 
رەش����ید ژمارە ٢٩یە. جگ����ه‌ له‌ئامینه‌، 
هیچ كام له‌كاندیده‌كانی‌ دیكه‌ ئه‌گه‌ری‌ 
بردنه‌وه‌یانی‌ به‌هێز نیی����ه‌، ئه‌مه‌ جگه‌ 
ل����ه‌وه‌ی‌ کاندیدكردن����ی‌ ش����ه‌ش كورد 
له‌س����تۆكهۆڵمدا،  له‌لایه‌ن ئه‌و پارته‌وه‌ 
رێ����ژه‌ی‌ ده‌نگه‌كانی‌ كورد زیاتر په‌رت‌و 

دابه‌ش ده‌كات. 
هه‌روه‌ه����ا پارت����ی‌ چه‌پ، لەش����اری 
یۆتۆبۆری س����ێ کاندیدی کورد هەیە. 
ی����ەک کوردیش لەش����اری یەفلە، یەک 
کوردێکی����ش  لەدارلارن����او  کوردی����ش 
لەسیۆرملاندو کوردێکیش لەئێوستلاند. 
سارا موحەمەدی لەشاری مالمۆ لەلیستی 
چەپەکاندا ژمارە چوارە. دڵشاد ساڵح 
لەهەرێم����ی یەفلە ژمارە س����یازەدەیە. 
ئیبراهیم کاکە حەمە لەهەرێمی سکۆنێ 
ژم����ارە س����یازدەیە. ئ����اوارە ئێبراهیم 
لەش����اری کریس����تینە ژمارە بیس����تە. 
ئەین����ور بێدۆغان لەهەرێمی ئۆپس����الە 
ژمارە شازدەیە. شەهلا ڕەشید له‌شاری 

کارڵستاد ژمارە هەژدەیە.
سۆسسیال دیمۆکراتەکانیش لەشاری 
س����تۆکهۆڵم، باوەڕ کێفیر کە كاندیدی‌ 
س����تۆکهۆڵم  لەهەرێمی  ٣٨ه‌و  ژم����ارە 
ئەڤی����ن چەتین کە ژم����ارە چواردەیە، 
كاندیدیان����ه‌. سۆس����یال دیمۆکراتەکان 
کورس����ی‌و   5 لەس����تۆکهۆڵم  ئێس����تا 
  5 ه����ەر  س����تۆکهۆڵمیش  لەهەرێم����ی 

کورسیان هەیە.
پارتی گەل لەستۆکهۆڵم، گوڵان ئاڤچی 
کاندیدی‌ ژمارە شەشیانه‌و بورهان یڵدیز 
ژم����ارە 21  كاندیدیانه‌، گوڵان ئه‌ڤچی‌ 
كه‌سێكی‌  س����ودیییه‌‌و  هاوسه‌رێكی‌  كه‌ 
ت����ا ئه‌ندازه‌یه‌ك ناس����راوه‌، چانس����ی‌ 
بردنه‌وه‌ی‌ به‌هێزه‌. هه‌روه‌ها ئیسماعیل 
کامیل لەئۆپس����الە که‌ كاندیدی‌ ژمارە 
یەکیانه‌، به‌هه‌مان ش����ێوه‌ بردنه‌وه‌ی‌ تا 

ئه‌ندازه‌یه‌ك مسۆگه‌ره‌.
پارتی پارێزگاران یاخود راستڕەوه‌كان 
لەشاری س����تۆکهۆڵم تەنها یەک کورد 
"مەحمود  ئه‌وی����ش  ك����ه‌  کاندیدیان����ه‌ 

فەهمی"یه‌‌و كاندیدی‌ ژمارە ٤٣یە. 
هه‌روه‌ها پارتی‌ سه‌نته‌ر "جوتیاران"یش 
ته‌نه����ا كوردێكیان كاندی����د كردووه‌ كه‌ 

"زاڵم دلۆڤان"ه‌.
جێی ئاماژه‌یه‌، كه‌ "نالین بوكس����ی‌" 
یه‌ك����ه‌م كورده‌ كه‌ لەس����ویددا ئەندامی 
لەم  هه‌روه‌ه����ا  بووبێ����ت،  پەرلەم����ان 
دواییه‌ش����دا فەهمی مەحمودو ئامینە‌ی 
کاک����ە باوە بە‌‌ه����ۆی ئ����ەوەی هەندێ 
لەئەندامان����ی پەرلەمان����ی حیزبەکەیان 
وازیان لەشوینەکەیان هێنا یان نه‌خۆش 

كه‌وتن ئه‌مان چونە شوێنیان.

    ئا: ئاوێنه‌

بۆ زیاتر تیشك خستنه‌ سه‌ر رۆڵی‌ 
كورد له‌هه‌ڵبژاردنه‌كانی‌ سویددا، 

ئاوێنه‌ی‌ چه‌ند پرسیارێكی‌ ئاڕاسته‌ی‌ 
"رێبوار حه‌سه‌ن" كاندیدی‌ ژماره‌ 6ی‌ 

پارتی‌ سه‌وز بۆ په‌رله‌مانی‌ سوید 
كرد، ئه‌و ده‌ڵێت "هیوادارم پارتە 

دەسەڵاته‌داره‌كانی‌ كوردستان پشتگیری 
کاندیده‌ كوردەکان بکەن ".

ئاوێنه‌: به‌ب���ڕوای‌ تۆ تا چه‌ند ئه‌گه‌ری 
داهاتووی‌  له‌په‌رله‌مان���ی‌  به‌هێ���زه‌  ئه‌وه‌ 
په‌رله‌مانتارێك���ی‌  چه‌ن���د  س���وییدا، 

به‌ڕه‌چه‌ڵه‌ك كورد ببینین؟
شوێنێكی‌  له‌هه‌موو  حه‌س���ه‌ن:  رێبوار 
دونی���ادا هه‌ڵبژاردن پ���ڕه‌ له‌موفاجه‌ئه‌، 
بۆ ئه‌و پرسیاره‌ پێویس���ته‌ ئاماژه‌ به‌وه‌ 
بكه‌م ك���ه‌ ه���ه‌ر کا‌ندیدێ���ک ڕیزبەندی 
لیس���تەکە بش���كێنێت دەبێ���ت لە  8% 
دەنگی حیزبەکەی بهێنێ���ت لەو بازنەی 
هەڵبژاردن���ەدا کە ناوی ئ���ه‌وی‌ تێدا‌یە. 
دی���ارە ئ���ەم ژمارەی���ە زۆر زەحمەت���ە 
ب���ۆ کاندی���دی پارت���ە گەورەکانی‌ وەکو 
سۆس���یال دیمۆکراتەکان‌و مۆدیراتەکان. 
بۆ نمونە ئەڤی���ن چه‌تین دەبێت نزیکەی 
پانزدە هەزار دەن���گ بهێنێت لەهەرێمی 
له‌لیس���ته‌که‌دا  بۆ ئەوەی  س���تۆکهۆڵمدا 

بچێتە س���ەرەوە. بەڵام ئ���ەم ژمارەیە بۆ 
کاندیدێکی پارتی چه‌‌پ یان سەوز‌و گەل 
کەمترە ک���ه‌ نزیک���ه‌ی 3000 تاکو 4000  
ده‌نگ ده‌کات، هه‌ربۆیه ‌ئه‌گه‌ر مه‌به‌س���ت 
بێ���ت کوردێ���ک بچێته‌‌ن���او په‌رله‌‌مانه‌وه‌ 
گرنگه‌ده‌ن���گ به‌کوردی پارته‌ بچکۆله‌کان 
بدرێت، چونکه ‌ئاس���انتره بۆ ش���کاندنی 
ڕیزبه‌ن���دی لیس���ته‌کان. نمونه‌م���ان له‌م 
‌جۆره ‌بینی له‌هه‌ڵبژاردنی س���اڵی ٢٠٠٩ی‌ 
په‌رله‌مان���ی ئه‌وروپادا ‌هی���چ كاندیدێكی‌ 
کورد نه‌چونه‌ ئ���ه‌و په‌رله‌مانه‌وه، ‌چونكه‌ 
ده‌نگێک���ی زۆری ک���ورد درا به کا‌ندیدی 
سۆس���یال دیمۆکراته‌کان، کە پێویستیان 

بەنزیکەی چل هەزار دەنگ بوو.
ئاوێنه‌: به‌پێی‌ ئه‌م رێس���ایه‌ كام یه‌ك 
له‌م كاندیده‌ كوردانه‌ ئه‌گه‌ری‌ بردنه‌وه‌یان 

به‌هێزه‌؟
 رێبوار حه‌سه‌ن: جه‌بار ئه‌مین له‌پارتی 
سه‌وز له‌ئومێ‌و ئیسماعیل كامیل له‌پارتی 
گه‌‌ل له‌شاری ئوپساله‌ شانسی ده‌رچونیان 
به‌پله‌ی یه‌که‌‌م دێت. واته ‌ئه‌م دو کا‌ندیده 
‌شانس���یان له‌هه‌موو كاندیده‌ كورده‌كانی‌ 
تر زیاتره ‌ك���ه ‌ببن به‌ئه‌ندامی په‌رله‌مان، 
چونكه ‌هه‌ردووكیان له‌لیستی پارته‌كه‌یان 
ن���اوی یه‌كه‌من.  له‌هه‌رێمه‌ك���ه‌ی خۆیان 
هه‌روه‌ها ‌ئامینه ‌كاكه‌باوه‌و گولان ئیڤیچ‌و 
ڕێب���وار حه‌س���ه‌ن شانس���ی‌ بردنه‌وه‌یان 
هه‌ی���ه‌ بۆ چوونه‌ په‌رله‌مانی‌ س���ویده‌وه‌. 

وه‌ك وتم كێشه‌یه‌كی كاندیده ‌كورده‌كان 
ئه‌وه‌ی���ه كه‌ ‌ده‌بێت ئ���ه‌و ‌رێژه‌یه ‌ببڕن تا 
‌بتوانن پێی س���ه‌ركه‌ون كه ‌8٪ی ده‌نگی 
پارته‌كه‌یان���ه ‌له‌بازنه‌ی هه‌رێمه‌كه‌، ئه‌گه‌ر 
كه‌س���یش له‌و لیسته‌ ئه‌و رێژه‌یه ‌نه‌هێنێ 
ئ���ه‌وا كاندیده‌كان به‌گوێ���ره‌ی رێزبه‌ندی 
ده‌چن بۆ په‌رله‌مان كه‌ئه‌مه‌ش به‌قازانجی 

هه‌ندێك كاندیدی كورده‌.
ئاوێن���ه‌: خاڵ���ه‌ به‌هێ���زو لاوازه‌كانی‌ 
ئ���ه‌م رێ���ژه‌ زۆره‌ی‌ كاندیدی‌ ك���ورد له‌م 

هه‌ڵبژاردنه‌دا له‌چیدا ده‌بینی‌؟
رێبوار حه‌س���ه‌ن: چه‌ند ش���تێك زیان 
به‌كاندی���ده‌ ك���ورده‌كان ده‌گه‌یه‌نێت، بۆ 
نمونه‌ ئه‌گه‌ر سەرنج بده‌یت پارتی چەپ 
ش���ەش کوردی کاندید كردووه‌ لەهەمان 
لیس���تی س���تۆکهۆڵمد‌ا، دی���اره‌ ئەمەش 
لایەنی باشی‌و خراپی هەیە، خراپییه‌كه‌ی 
لەوەدای���ە ک���ە کێبڕکێ‌ لە ن���او کاندیدە 
کوردەکان���ی هەم���ان حیزب���دا لەهەمان 
ناوچ���ەدا کارێک���ی باش نابێ���ت. به‌ڵام 
له‌به‌رامبه‌ردا پارتی س���ەوز ده‌بینین كه‌ 
ئەوەی باشە لەئومێو، ستۆکهۆڵم‌و فێرم 
لاند تەنه���ا یەک کوردیان كاندید كردووه‌ 
لەلیس���تەکدا وات���ە هیچ منافەس���ەیەک 
لەنێوان، ڕێبوار حەسەن‌و جەبار ئەمین‌و 
ئاس���ۆ زەندا نیە. هه‌روه‌ها گلەییەک كه‌ 
لەپارتی سۆسیال دیمۆکراتەکان ده‌كرێت 
ئه‌وه‌یه‌ هی���چ کاندیدێک���ی کوردیان نیە 

 به‌ختیار عه‌لی ده‌ینوسێت                         

به‌شی یه‌که‌م

لەرۆمان���ی ه���اری پۆت���ەرو زیندانەکەی 
ئەس���کاپاندا، هاری یەکێ���ک لەخاتوونە 
لووتب���ەرزو بەدهەواکان »خوش���کەکەی 
فێرنۆن« کە گاڵتە بە دایک‌و بابی هاری 
دەکات هێند فوودەدات تا وەک دەبدەبەو 
بالۆنۆچکەیەکی لێدێت کە بەرزدەبێتەوەو 
بەرزدەبێت���ەوەو بەرزدەبێت���ەوە، تا وای 
لێدێت لەئاس���ماندا وندەبێ���ت‌و بەچاوان 
ملیۆنەه���ا  دیمەن���ە  ئ���ەم  نابینرێ���ت. 
م���رۆڤ لەڕۆمانەک���ەی ه���اری پۆتەردا 
لەبینەرانی  ملیۆنەه���ا  خوێندویانەتەوەو 
فلیمەکەش بینیویانە، کاتی خۆی یەکێک 
لەڕەخنەگ���ران رای وابوو ریش���ەی ئەم 
دیمەنە دەش���ێت بگەڕێتەوە بۆ هەندێک 
دیمەن���ی ناوتۆم‌وجێری، ک���ە تێیدا زیاد 
لەجارێک‌و لەڕێگای چەندین فێڵ‌و هۆکاری 
جیاواز جیاوازەوە هەر یەک لەتۆم‌و جیری 
وەک خانمە پفکردوەکەی جوانا ڕۆلینگ‌و 
وەک میزەڵدانی منداڵان لەجێگای خۆیان 
بەرزدەبنەوە. خەیاڵی فڕین‌و بەرزبوونەوە 
لەزەوی خەیاڵێک���ی نوێ نییە، چیرۆکی 
مرۆڤ‌و فڕین رۆژان���ە دووبارەدەبێتەوە، 
لەفیلمە  رۆژان���ە  لەمنداڵیمانەوە  ئێم���ە 
لەحیکایەتەکان���دا،  کارتۆنەکان���دا، 
لەسریالەکانی خەیاڵی زانستیدا چیرۆکی 
فڕین دەبینی���ن‌و دەخوێنینەوە. لەفلیم‌و 
چیرۆکی منداڵاندا، لەفلیمەکانی ئەکشن‌و 
جوڵ���ەدا، لەیاریی���ە ئەلەکترۆنییەکاندا، 
فەنتازی���ای فڕی���ن دوا س���نووری خۆی 
بڕیوەو وەک ئەوە وایە ئێمە لەسەردەمی 
پاڵەوان���ە فڕیوەکاندا بژی���ن، فڕین یان 
نیمچە فڕین لەس���ەدەی بیستدا بەشێکە 
لەکاراکت���ەری  لەئەدەبیات���ی‌و  ه���ەم 
پاڵەوانەکانی ناو ماشینەکانی ماسمیدیاو 
هەم بەشێکیشە لەئەدەبیاتی زۆر جیدی، 
ه���ەم میکی ماوس دەفڕێت‌و هەم ئەمیرە 
چکۆلەو قەشەنگەکەی سانت ئەگزۆبێری. 
بەجۆرێک کاتێ���ک خانمی جوانا ڕۆلینگ 
ئەم دیمەنە دروستدەکات، بەر لەو فڕین 
مێژوویەک���ی زۆر دوورودرێژی لەئەدەب‌و 
س���یفەتێکی  فڕین  هەی���ە،  فەنتازی���ادا 
رۆژانەی  بین���راوو  دیمەنێکی  ئاس���ایی‌و 
ئ���ەدەب‌و س���ینەماو گەمەکردنە،  ن���او 
بەش���ێکی دانەبڕاوی هەموو فەنتازیایەکە 
بیەوێ���ت پاڵەوانەکانی ش���تێک لەواقیع 
دووربخات���ەوە، ئی���دی هیچ ک���ەس ئەو 
نایەت  بەبی���ردا  گەمژانەیەی  پرس���یارە 
بڵێ���ت خانمی ڕۆڵینگ ئەم فڕینەی لەکێ 
وەرگرتووە، دیارە ئەوە تاقانە فڕینی ناو 
هاری پۆتەر نییە، رۆمانەکان‌و فلیمەکانی 
هاری پڕن لەفڕی���ن... بەڵام فڕینێک کە 
خەیاڵی س���ەدەکانی ناوەن���د دەربارەی 
س���یحرو فڕین دووبارە دەکەنەوە، پۆتەر 
وەک ئەو س���یحربازانەی لەس���ەدەکانی 
ناوەندا لەس���ەر گس���کەکانیان دەفڕین، 
دەفڕێ���ت. ئەرش���یفی وێن���ەو هێڵکاری 
لەس���ەدەکانی ناوەڕاس���تەوە، ژمارەیەک 
زۆر نی���گاری س���یحربازانی فڕیویان بۆ 
بڵێین  دەکرێیت  بەجۆرێک  هەڵگرتووین، 
بەهەر لایەک���دا بڕۆین ب���ەر مەخلوقاتی 
فڕیو دەکەوین، لەمیتۆلۆگیای دێریندا بەر 
کەسانی باڵداری وەک کیوبیدو ئیرۆس‌و 
دیدالۆس دەکەوین، ئەستەمە هیچ کەس 
یەکج���ار تابلۆکەی چارلز پ���اول لەندۆن 
»دیدالۆس‌و ئیکارۆس ـ 1799« ببینێت‌و 
دواتر ی���ادی بچێتەوە کە تێیدا دیدالۆس 
ب���ەدوو باڵی گەورەوە ئی���کارۆس فێری 
فڕین دەکات‌و بەرەو ئاسمان بەریدەدات، 
ئەس���تەمە مرۆڤ تابل���ۆ بەناوبانگەکەی 
»ئیرۆس‌و پسیش���ی ـ 1790«ی فرانسۆ 
گی���رارد ببینێ���ت‌و یادی بچێت���ەوە کە 
تێیدا ئیرۆس بەمیه���رەوە بەخۆی‌و باڵە 
زلەکانییەوە باوەشی بەپسیشیدا کردوە. 
پاڵەوان���ە خەیاڵییەکانی ناو ئەفس���انەو 
ئەدەبیات لەس���ەرەتای س���ەرەتاکانەوە 
دەف���ڕن، نەوەک پاڵەوانی ئەفس���انەکان 
بەتەنی���ا بەڵک���و هەم���وو دەزانی���ن کە 

پێغەمبەرانیش دەفڕن. 
مرۆڤ بەوەوە نەوەس���تاوە توانای فڕین 
ببەخش���ێتە خ���ۆی، بەڵکو ش���تەکانی 
لێناگەڕێت  بەرزدەکاتەوەو  لەزەوی  دیش 
لەساڵی  بنووسێن.  بەزەوییەوە  ئاسوودە 
1928دا وال���ت دیزن���ی ب���ۆ یەکەمجار 
فیگوری کارتۆنی میکی ماوسی لەفلیمی 
پێشکەش���کرد،  ویلی«دا  »س���تیمبۆت 
ئەو دەم‌و تا س���اڵی 1949 دەنگی میکی 
ماوس ه���ەر دەنگی وال���ت دیزنی خۆی 
ب���وو. فیگوری ئەو مش���کە فڕیوەی کە 
بەرگ���ری ل���ەلاوازەکان دەکات، تەنی���ا 
خەیاڵی منداڵانی نەدەخرۆش���ان، بەڵکو 
دەهێنایە جۆش.  گەورەکانیشی  خەیاڵی 
بەچەشنێک میکی ماوس وەک فیگورێکی 
کارتۆن���ی‌و س���ینەمایی نەمای���ەوەو بوو 
ک���ە  چی���رۆک  ه���ەزاران  بەپاڵەوان���ی 
س���ەرچاوەکەی تەنی���ا کۆمپانیای والت 
دیزنی نییە، بەڵکو لەهەموو ش���وێنێکی 

دونیاوە بەرهەمدەهێنرێن. بەکورتی میکی 
ماوس بەهۆی هێ���زو توانای فڕینییەوە، 
بووە موڵکییەتی گش���تی، کاراکتەرێکی 
س���ەرەتایی  پاڵەوانێک���ی  جیهان���ی‌و 
»گلۆبالیزەیشنی کولتووری«، فیگورێک 
ک���ە ڕۆژان���ە لەهەموو لایەک���ی دونیاوە 
حیکایەتی لەسەر دروستدەکرێت، ئەمڕۆ 
ئ���ەو چیرۆکانەی لەس���ەر میکی ماوس 
دروس���تدەکرێن تەنیا مۆرکی ئەمریکیان 
نییە، بەڵکو مۆرکێکی ئینتەرناسیونالیان 
هەیە. دوای میکی ماوس بەماوەیەکی کەم 
وێنە ئینسانییەکەی ئەم فیگورەش کەوتە 
بازاڕەوە، لەس���اڵی 1932دا بۆیەکەمجار 
لەگۆڤارێک���ی کۆمیکدا کەس���ایەتییەکی 
ن���وێ‌و گرن���گ‌و فەنت���ازی هات���ە ن���او 
ب���ازاڕی س���ینەماو فەنتازی���اوە بەناوی 
لەلایەن جێری  فیگەرەکە  سوپەرمانەوە. 
سیگل‌و جۆی شوستەرەوە دروستکرا، کە 
کۆمیکی  گۆڤارێکی  پێکەوە  هەردووکیان 
تایبەت بەخەیاڵی زانس���تیان لەکلیفلاند 
س���وپەرمان  س���ەرەتا  بڵاودەک���ردەوە. 
کاراکتەرێکی کەچەڵی ش���ەڕانی بوو، کە 

دەیویس���ت لەڕێگای هێزێکی بێئەندازەو 
توانایەکی بێسنوورەوە لەسەر کارتێکردنی 
ببێت بەحوکمڕان���ی جیهان،  تیلیپات���ی 
ب���ەڵام دواتر هێدی هێ���دی کاراکتەرەکە 
گ���ۆڕا بۆ کەس���ێکی ج���وان‌و بەهێز کە 
لەپێناوی عەدالەتدا دەجەنگێت‌و بۆ هەق 
س���وپەرمان  کاراکتەری  خەبات���دەکات. 
بەجۆرێک لەجۆرەکان وەک کۆپییە مرۆڤ 
ڕەنگەکەی میکی م���اوس دەردەکەوێت، 
هەردووکیان دەفڕن، هەردووکیان لەکاتی 
ئاساییدا هێزو توانای خۆیان دەرناخەن، 
لەهەردووکیان���دا هەمیش���ە  کچێک یان 
مێینەیەک هەیە کە دەبێت ڕزگاریبکەن، 
لەهەردووکیش���یاندا بەرەی خێرو بەرەی 
ش���ەڕ بەڕوون���ی‌و بەهێڵێکی س���ەرەکی 
جیاکراونەت���ەوە. دەیان س���اڵە ئەم دوو 
گ���ەورەکان‌و  پێک���ەوە خەیاڵی  فیگورە 
منداڵان دەخرۆش���ێنن.  دەچنە ئاسمان‌و 
دادەبەزنەوە. هۆی ئەو سەرسامییە زۆرە 
بەم دوو کاراکتەرە لەوانەیە بگەڕێتەوە بۆ 
ئەو هێزەی شتێک لەنیگاری خوداوەندە 
یۆ نانییە کۆنەکانمان پێدەبەخش���نەوە. 
لەبونیادی درام���ی زۆربەی چیرۆکەکانی 
میکی ماوس‌و س���وپەرماندا ئەو ڕەگەزە 
دێرینە هەیە کە لەدرامای یۆنانیدا بەدیۆس 
ئێکس ماش���ینە ناودەبرێ���ت. لەزۆربەی 
دەکەوێتە  لاواز  کەس���ێکی  چیرۆکەکاندا 
دەس���ت هێزێکی ش���ەڕانی زۆر لەخۆی 
گەورەتر، بەجۆرێک مەگەر موعجیزەیەک 
رزگاریبکات. لەمیکی ماوسداو لەهەندێک 
دیمەن���ی  سوپەرمانیش���دا  چیرۆک���ی 
دووبارەو س���تاندارد ڕوداوی س���ەر ئەو 
هێڵ���ی ش���ەمەندەفەرەیە ک���ە کچەکەی 
لەسەر بەس���تراوەتەوەو شەمەندەفەرێک 
بەخێراییەکی گ���ەورە بەرەو رووی دێت، 
نەفڕێت  گ���ەر پاڵەوانەک���ە  بەجۆرێ���ک 
ناتوانێ���ت بگات���ە جێ���گای ڕووداوەکەو 
بەر لەکارەس���اتەکە بگرێت. ئەم دیمەنە 
دوات���ر گوازراوەتەوە بۆ س���ەدان فلیم‌و 
چیرۆک���ی دیک���ەش. دی���ۆس ئێک���س 
ماش���ینە واتە »یەزدانێک لەماشینێکەوە 
دێت���ە دەرێ«... لەدرامای گریکیش���دا 
جێگایەکی  دەگەنە  ڕووداوەکان  هەمیشە 
تەنگ‌و ب���ەردەم ڕێگایەک���ی داخراو، کە 
چی���دی گرێکان بەهێزی ئاس���ایی مرۆڤە 
ئاس���اییەکان ناکرێن���ەوەو گرفتەکان���ی 
ب���ەوان چارەنابن. لێ���رەدا دەبێت هێزی 
خوداوەن���دان خۆی���ان دابەزن���ە س���ەر 
سەحنەو گرفتەکە چارەسەربکەن، دیۆس 
ئێکس ماشینە هێمایە بۆ دەستێوەردانی 
راستەوخۆی هێزی خودایی لەسەر رەوتی 
درامی رووداوەکان. فڕین لەزۆر چیرۆک‌و 
فلیمدا ئەو هێزە دەبەخش���ێتە مرۆڤەکان  
بتوانن ڕەگەزی »دیۆس ئێکس ماشینە« 
بهێننە ناو ئەدەبیات‌و س���ینەمای نوێوە. 
فڕی���ن ئ���ەو رەگ���ەزی موعجیزەیەیە کە 
دەرهێنانی لەزۆر تێکس���ت‌و ڕۆمان‌و فلیم 
کارێک دەکات، تەواوی بونیادی درامی‌و 

ستراکتوری فەنتازییان هەرەسبهێنێت.

دەربارەی ئەدەبیاتی فڕین

زیاتر له‌25 كورد پاڵێوراون بۆ په‌رله‌مانی‌ سوید

کاندیدی په‌رله‌مانی‌ سوید "رێبوار حه‌سه‌ن":
هیوادارم پارتە دەسەڵاتداره‌كانی‌ كوردستان 
ته‌ده‌خول له‌هەڵبژاردنەکانی سویدا نه‌کەن

فڕین ئەو رەگەزی 
موعجیزەیەیە کە 

دەرهێنانی لەزۆر تێکست‌و 
ڕۆمان‌و فلیم کارێک 

دەکات، بونیادی درامی‌و 
ستراکتوری فەنتازییان 

هەرەسبهێنێت

کە لە‌‌س���ەرەوەی لیستە‌کە لەسەرانسەری 
س���ویدا کە شانس���ی دەرچونی هەبێت.. 
هەرچەن���دە ئەمان دەزان���ن کە کوردێکی 

زۆرمان هەن کە ئەندامی ئەم پارتەن. 
ئاوێنه‌: قس���ه‌و باس���ی‌ ئه‌وه‌ له‌ئارادایه‌ 
كوردس���تان  گه‌وره‌كان���ی‌  پارت���ه‌  ك���ه‌ 
به‌جۆرێ���ك له‌ج���ۆره‌كان خۆی���ان ل���ه‌م 
هه‌ڵبژاردنه‌هه‌ڵده‌قورتێنن یان پش���تگیری‌ 
كاندیدێكی‌ دیاریكراو ده‌كه‌ن، به‌بڕوای‌ تۆ 

ئه‌مه‌ كارێكی‌ باش‌و شیاوه‌؟
رێب���وار حه‌س���ه‌ن: هی���وادارم پارت���ە 
دەس���ەڵاتداره‌كانی‌ كوردستان پشتگیری 
کاندی���دە كورده‌کان بکەن، ب���ه‌ڵام به‌بێ‌ 
ئه‌وه‌ی‌ هەوڵبدەن راس���ته‌وخۆ تەده‌خولی 
هەڵبژاردنەکانی ئەم وڵاتە بکەن. چونکە 
هیچ حیزبێکی سیاس���ی لەسویدا، ئاماده‌ 
نییه‌ پرس‌و بەرژەنوەندی خەڵکی سوید‌و 
وڵاتی سوید بکاتە قوربانی هیچ وڵاتێکی 
تر. هەربۆیە دەبێت لایه‌نە کوردیەکانیش 
لەژێر دروشمی ئەوەی کە لیبراڵن یاخود 
سۆسیال دیمۆکراتن، کوردە کاندیدەکانیان 

لەبیر بچێت.

رێبوار حه‌سه‌ن

ژماره‌یه‌ك کوردی ئه‌كتیڤی‌ 
نێو پارتە سویدیەکان 

شێلگیرانه‌ له‌هه‌وڵ‌‌و 
كۆششی‌ ئه‌وه‌دان چالاكانه‌ 
به‌شداری‌ له‌كاری‌ سیاسی‌‌و 

حیزبایه‌تی‌ ئه‌و وڵاته‌دا 
بكه‌ن‌


